
Sveitarfélagið Ölfus, kt. 420369-7009, Hafnarbergi 1, 815 Þorlákshöfn, Hveragerðisbær, kt. 650169-

4849, Breiðumörk 20, 810 Hveragerði, og Skóla- og velferðarþjónusta Árnesþings bs., kt. 570921-

1180, Launrétt 6, 806 Bláskólabyggð (hér eftir sameiginlega nefnd „aðilar“) gera með sér svohljóðandi:  

Samkomulag  

um samstarf um bakvaktir barnaverndar. 

 

1. Tilgangur og forsendur 

1.1 Aðilar samkomulags þessa hafa komist að samkomulagi um samstarf um bakvaktir 

barnaverndar eins og nánar greinir í samkomulagi þessu.  

1.2 Aðilar samkomulagsins hafa umsjón með barnavernd á þremur þjónustusvæðum, þ.e. 

Hveragerði, Ölfus og á þjónustusvæði byggðasamlagsins, þ.e. Bláskógabyggð, Flóahreppi, 

Grímsnes- og Grafningshreppi, Hrunamannahreppi og Skeiða- og Gnúpverjahreppi.  

2. Samstarfshópur 

2.1 Skipaður skal samstarfshópur þar sem hvert þjónustusvæði skipar tvo starfsmenn í hópinn.  

2.2 Samstarfshópurinn skipar í bakvaktir sem skal skiptast milli þjónustusvæðanna með jöfnum 

hætti.  

2.3 Þjónustusvæðin skiptast á að sjá um að skipuleggja bakvaktir, þannig að fyrst skal umsjónin 

vera hjá byggðasamlaginu, því næst hjá Hveragerðisbæ og síðan hjá Sveitarfélaginu Ölfusi. 

Þessi röð endurtekur sig út gildistíma samkomulagsins. Hvert þjónustusvæði hefur umsjón með 

skipulagningu bakvakta í eitt ár í senn og skal skiptingin miðast við 1. mars á ári hverju. 

Samstarfshópurinn skal sjá til þess að bakvaktir skiptist milli þjónustusvæðanna með jöfnum 

hætti.  

2.4  Samstarfshópurinn ásamt sveitarstjórum ákveða launakjör vegna bakvakta sem skulu vera 

samræmd milli þjónustusvæðanna. Aðilar hafa við undirritun samkomulagsins komið sér saman 

um launakjör sem skulu gilda frá gildistöku samkomulagsins og þar til um annað verður samið. 

Hvert þjónustusvæði greiðir sínum starfsmönnum laun fyrir bakvaktir, sjá þó gr. 3.2. Um orlof 

fer samkvæmt kjarasamningi og er það greitt út mánaðarlega samhliða launagreiðslum. 

3. Uppgjör 

3.1 Þann 1. mars og 1. september ár hvert, fyrst þann 1. september 2023, er gerður upp kostnaður 

hvers og eins sveitarfélags og kostnaði skipt milli sveitarfélaganna miðað við íbúafjölda 

sveitarfélaganna sem Hagstofa Íslands birtir 1. janúar ár hvert. Það þjónustusvæði sem fer með 

umsjón skipulagningar bakvakta á þeim tíma sem uppgjör fer fram, sér um uppgjör þess 

tímabils.  

3.2. Útkall er greitt af því sveitarfélagi þar sem viðkomandi barn hefur lögheimili og er gert upp 

samhliða uppgjöri skv. gr. 3.1. 

4. Vanefndir: 

4.1 Um samkomulagið gilda almennar reglur íslensks réttar um skaðabætur innan samninga sem 

og almennar reglur kröfuréttar um efndir, vanefndir og beitingu vanefndaúrræða.  

5. Önnur ákvæði: 

5.1 Allar breytingar á samkomulaginu skulu vera skriflegar og samþykktar af öllum aðilum þess.  

5.2. Allar tilkynningar sem aðilar senda sín á milli og ætlað er að hafa réttaráhrif samkvæmt 

samkomulaginu skulu vera skriflegar og sendar á sannanlegan máta í tölvupósti. Aðilar skulu 

óska eftir staðfestingu móttöku á tilkynningum sem sendar eru í tölvupósti. 



 

 

5.3. Uppsagnarfrestur aðila er tveir mánuðir en uppsögn tekur gildi næstu mánaðarmót eftir móttöku 

skriflegrar tilkynningar aðila um uppsögn. 

5.4 Aðilar eru sammála um að komi til ágreinings á milli þeirra, skuli þeir af fremsta megni leitast 

við að jafna hann með samkomulagi sín á milli, eftir atvikum í samstarfshópnum eða með 

aðkomu sveitarstjóra. Ef það tekst ekki skal fjalla um ágreining fyrir Héraðsdómi Suðurlands og 

skulu íslensk lög lögð til grundvallar við framkvæmd og túlkun samkomulagsins. 

 

Til staðfestu undirrita aðilar samkomulag þetta, með fyrirvara um samþykki bæjarráðs/stjórnar. 

Skjal þetta er undirritað með fullgildri rafrænni undirskrift í samræmi við lög nr. 55/2019, um rafræna 

auðkenningu og traustþjónustu fyrir rafræn viðskipti. 

 

 

Árnessýslu, 26. apríl 2023 

 

f.h. Skóla- og velferðarþjónustu  

Árnesþings bs.: 

 

____________________________ 

Hulda Kristjánsdóttir 

Stjórnarformaður 

 

 

f.h. Hveragerðisbæjar: 

 

___________________________ 

Geir Sveinsson 

Bæjarstjóri 

 

 

f.h. Sveitarfélagsins Ölfuss: 

 

____________________________ 

Elliði Vignisson 

Bæjarstjóri 

